
Pou Piblikasyon Imedyat: 10 jiyè 2013 

GOUVÈNÈ CUOMO ANONSE TRELLIS EARTH PRODUCTS AP RETIRE PWODIKSYON MANIFAKTI A NAN 

PEYI LACHIN POU METE LI NAN ROCHESTER, SA K AP KREYE 189 DJÒB. 
 

Avèk Sipò Eta a, Konpayi a Pral Lanse Liy Pwodui Sèvis Manje Ekolojik nan ane 2014 

 

Jodi a, Gouvènè Andrew M. Cuomo te anonse Trellis Earth Products (Trellis) pral retire operasyon 

manifakti li nan peyi Lachin epi li pral lanse premye sant manifakti Etazini li deyò Rochester avèk 

pwodiksyon an k ap kòmanse nan ane 2014. Trellis, yon manifakti pwodui sèvis manje dirab, pral envesti 

$8,3 milyon dola pou fè nouvo biwo santral li nan Rochester Technology Park epi pou kreye 189 djòb.  

 

Gouvènè Cuomo di konsa, “Nou kontan pou akeyi Trellis pandan y ap retire operasyon manifakti yo nan 

peyi Lachin pou mete li nan Pati Nò New York. Se yon gwo nouvèl pou kominote lokal la paske manifakti 

prensipal pwodui sèvis manje ekolojik prensipal ekolojik sa a pral kòmanse nan yon nouvo bilding nan 

Rochester Technology Park, pou kreye prèske 200 djòb pou rejyon an. Aksyon sa a montre tout sa New 

York gen pou ofri pou biznis pou gen siksè, ansanm avèk yon mendèv ki gen talan, sipò eta a ak sipò 

lokal, pozisyon prensipal ak aksè nan gwo mache yo. Nou espere travay avèk Trellis pou ede konpayi yo 

fleri ak devlope ekonomi Finger Lakes.” 

 

Gouvènè Adjwen Robert J. Duffy, di konsa, “Vizyon Gouvènè Cuomo pou fè New York Louvri pou Biznis 

atire yon fwa ankò yon gwo konpayi, Trellis Earth Products, pou chwazi Pati Nò New York kòm yon kote 

pou envesti ak  grandi. Mwen bat bravo pou Trellis poutèt yo chwazi pou bati yon avni nan zòn 

Rochester, ki pral bay yon gwo sipò ekonomik pou Pati Nò New York, epi mwen di tout patnè lokal nou 

yo mèsi pou devouman yo nan kreye patenarya piblik-prive sa yo ki pwouve Eta New York se yon gwo 

kote pou fè biznis.” 

 

Nan fen sezon lete sa a, Trellis pral kòmanse operasyon li yo nan yon nouvo bilding ki mezire 80.000 pye 

kare nan Rochester Technology Park. Konpayi an pral prepare pou fè plis pase 50 milyon fouchèt, kouto 

ak kiyè pa mwa nan nouvo bilding li a. Trellis planifye tou pou fè asyèt plat pou sèvis manje ak pwodui 

fleksib tankou ajantri, kabare pou repa nan lekòl ak asyèt nan bilding Rochester li a. Tout pwodui yo ap 

fèt nan melanj byo-plastik trè popilè li a ki gen ladan sitou fekilan plant, gwo rediksyon nan 

konsomasyon petwo-chimik ak diminisyon fado sou teren ranblè. Trellis pral premye konpayi byo-plastik 

k ap fè machandiz ki gen mak nan yon bilding ki entegre sou plan vètikal ki pran matyè premyè nan tout 

etap pwodiksyon an pou kliyan sèvis manje.  



 

Haitian Creole 

 

Direktè Jeneral Trellis Earth Products, Mike Senzaki, di konsa, “Trellis kòm yon premye endistri, pran 

angajman pou kreye anpil djòb lakay li. Nou wè valè k ap yon konpayi manifakti ki baze nan New York 

kote nou kapab toupre gwo mache nou yo pandan n ap gen aksè nan resous ak sèvis sipò nou bezwen 

pou lanse yon bilding manifakti premye klas.” 

 

Trellis ap jwenn sipò Empire State Development avèk yon pake prim ankourajman ki konekte kreyasyon 

djòb dirèkteman ak kontribisyon nan ekonomi lokal la. ESD ap bay $1,5 milyon dola nan kredi taks 

Excelsior ak yon sibvansyon kapital $500.000 dola. Trellis pran angajman pou kreye 189 djòb atanplen 

anvan mwa jen 2018, epi pou envesti $8,34 milyon dola. Konte Monroe deja dakò pou angaje resous, 

tankou apeprè $500.000 dola nan finansman ki gen ti enterè, jiska $300.000 dola nan yon sibvansyon 

enterè, $50.000 dola pou fòmasyon ak rabè posib sou acha ekipman.  

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Trellis Earth Products reprezante fiti manifakti ameriken inovatè nan Eta New York epi nan yon ti tan l 

ap pwodui ki fèt nan zòn nan ki pral ekolojik pou anviwònman an, epi nouvo djòb yo ak envestisman an 

pral ede devlope ekonomi an. Mwen bat bravo pou angajman Trellis pou yon fiti nan New York, epi nou 

apresye filozofi konpayi an ak devouman li pou operasyon ki dirab epi ki bon pou anviwònman an ak 

manifakti nan Eta New York.”  

 

Dirijan Majorite Asanble a, Joe Morelle, D-Irondequoit, ki te patisipe nan negosyasyon yo pou mete 

Trellis Earth nan zòn Rochester, di konsa, “Anons jodi a se lòt prèv ki montre rejyon Rochester kapab fè 

konpetisyon pou djòb sou plan nasyonal ak mondyal. Pozisyon noun toupre gwo mache yo, enfrastrikti 

teknik avanse ak istwa long inovasyon fè nou yon kote ki ideyal pou yon biznis ‘ekolojik’ k ap grandi 

tankou Trellis Earth. Sa a se yon lòt egzanp ki montre kijan patenarya piblik-prive pral enpòtan pou 

devlope ekonomi nou, jodi a ak pandan lontan pidevan, epi mwen kontan pou paske mwen te patisipe 

nan fè sa rive.” 

 

Egzekitif Konte Monroe, Maggie Brooks, di konsa, “Konte Monroe fyè pou jwe yon wòl nan mennen 

Trellis Earth Products ak liy pwodui inovatè li isit la nan kominote nou an. Avèk konpayi an ki devwe pou 

envesti anpil milyon dola nan Rochester Technology Park, pou retire operasyon li nan peyi etranje pou 

retounen li lakay, epi pou kreye prèske 190 djòb atanplen nan Konte Monroe, desizyon Trellis pou 

chèche nouvo sant manifakti li isit la se yon senaryo gayan-gayan-gayan pou tout zòn nou an.”  

 

Prezidan ak Direktè Jeneral Rochester Enterprise, Mark S. Peterson, di konsa, “Kominote nou an ki toupre 

gwo mache Etazini yo san gwo depans pou mache a te jwe yon wòl nan desizyon Trellis Earth pou retire 

sant manifakti li nan peyi Lachin pou mennen li nan Rochester, New York. Pwen fò Rochester kòm yon sant 

inovasyon enèji pral fasilite plan biznis Trellis Earth pou agrandi liy pwodui sèvis manje ekolojik li.”  

 

Trellis fè plis pase 100 pwodui ki gen mak, tout pa baze sou petwòl, oswa byo-plastik lè yo konnen yo 

nan endistri a. Se gwo konpayi sèvis manje nan Etazini ki distribiye pwodui ekolojik sa yo nan Etazini ba 

plis pase 1.000 kliyan sou plan nasyonal. Konpayi an te kòmanse nan Oregon nan ane 2005 pandan l ap 

bay sèvis sitou pou kliyan k ap chèche lòt kalite anbalaj “ki pi ekolojik” pou anbalaj plastik konvansyonèl 

pou jete apre itilizasyon pou manje moun ap pote.  

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 

 


